
TEKS UCAPAN DASAR SDR. DR. DOMINIC LAU HOE CHAI
PRESIDEN NASIONAL PARTI GERAKAN RAKYAT MALAYSIA
[ GERAKAN ]

PERSIDANGAN PERWAKILAN NASIONAL KE-50, 2021
SABTU, 04 DISEMBER 2021

Saudara Saudari, Para Perwakilan sekalian,

Salam sejahtera, salam Satu Hati, dan salam Malaysia Prihatin. Saya ingin
mengucapkan selamat datang kepada Yang Berhormat Tan Sri Muhyiddin Yassin,
Pengerusi Perikatan Nasional, rakan-rakan seperjuangan Parti Gerakan Rakyat
Malaysia yang berada dalam dewan ataupun secara dalam talian. Bersama kita juga
pada pagi yang mulia ini, Penasihat GERAKAN Saudara Dato’ Seri Mah Siew Keong
dan Mantan Presiden Nasional Saudara Tan Sri Dr. Koh Tsu Koon, dan Ahli-Ahli
Jawatankuasa Pusat, Wanita, Pemuda, dan dif-dif yang dihormati. Difahamkan juga
turut bersama kita pada pagi ini adalah rakan-rakan media. Dengan ini, saya
mengalu-alukan anda semua ke Persidangan Perwakilan Nasional Parti Gerakan

Rakyat Malaysia yang ke-50.

Terlebih dahulu, saya ingin merakamkan ucapan terima kasih kepada anda semua
kerana hadir secara fizikal dan maya dalam persidangan kali ini. Persidangan sebelum
ini, GERAKAN teloh mengambil pendekatan yang berbeza dengan memberi
kelonggaran kepada para perwakilan untuk mengambil bahagian secara maya, ia
bertujuan bagi mengelakkan berlakunya penularan Covid-19 dan sekali gus
menyokong saranan pihak Kementerian Kesihatan untuk tidak mengadakan progam

ataupun apa-apa yang melibatkan perhimpunan ramai.

Tidak lupa juga, saya ingin mengucapkan ribuan terima kasih kepada jentera-jentera
kita yang telah bertungkus lumus membantu calon — calon kita dan Perikatan Nasional
di Pilihan Raya Negeri Melaka. Walaupun GERAKAN tidak berjaya merampas sebarang
kerusi, namun mengikut data SPR, Perikatan Nasional telah berjaya memperolehi lebih

24 peratus undi popular Negeri Melaka. Satu perkara yang penting, dan memberi

motivasi kepada kita untuk bergerak ke hadapan serta mampu mencipta

kegemilangan.

A. PILIHAN RAYA NEGERI MELAKA DAN GERAKAN

Al.  Saudara saudari sekalian, Pilihan Raya Negeri Melaka telah berlangsung pada
bulan lepas disebabkan oleh beberapa ahli parti dan penyokong pemerintah yang
telah menarik balik sokongan, demi nafsu politik dan menyebabkan kerajaan negeri
yang dipimpinnya telah jatuh. Ini desebabkan, Kerajaan Melaka telah hilang majoriti
dan Ketua Menteri Melaka melalui peruntukan perlembagaan memohon

pembubaran dewan. Perkara ini juga berlaku di Sabah pada tahun lalu.

A2. Yang jelasnya, ketidakstabilan politik negara yang makin menjadi-jadi sejak
kebelakangan ini. Perdana Menteri terpaksa duduk semeja dengan pembangkang
untuk memeteraikan perjanjian persefahaman. Namun, apakah pembangkang akan
mengotakan janjinya untuk tidak mengacau-bilaukan pemerintahan kerajaan
persekutuan¢Kita dapat tengok, seruan pihak pembangkang untuk undi belah bahagi
bagi usul belanjawan. Pembangkang akan cuba sedaya upaya untuk melemahkan,

mencemarkan dan memburuk-burukan pemerintah.

A3. Berbalik kepada Pilihan Raya Melaka, GERAKAN telah bertanding dalam lima
kerusi utama yang di khaskan kepada kita. Kepimpinan Perikatan Nasional telahpun
mengambil keputusan secara kolektif dalam peruntukan kawasan DUN. Kita
bertanding, turun padang mengikut SOP pandemik, jumpa rakyat sekalion dan
meyakinkan semua bahawa Perikatan Nasional bukan lagi alternatif, tetapi pilihan
yang perlu diutamakan. Namun, keputusan pilihan raya fidak berpihak kepada kita.
Akan tetapi PN berjaya mencatatkan 24 peratus undi popular, memberi nafas kepada
gabungan perikatan bahawa rakyat masih berpihak kepada kita, dan kita perlu terus

mara ke hadapan bersama dengan rakyat.

A4. Seperti yang saya nyatakan sebelum ini, apa yang penting dan perlu dihargai
adalah komitmen yang diberikan oleh saudara saudari sekalian kepada jentera parti

dan gabungan. la amat jelas, dan saya terharu dengannya.

B. KESETIAAN DALAM POLITIK

B1. Saudara-saudari sekalian, walaupun kita telah kalah di semua kerusi parlimen
dan dewan undangan negeri dalam Pilihan Raya Umum ke-14 pada 2018, kita setia
dengan gerakan parti. Kita teguh dengan ideologi parti yang mengutamakan
kesejahteraan rakyat, integriti dan bebas rasuah. Walaupun adanya sekerat dua telah
pilih untuk menyertai parti lain, majoritinya tetap berdiri bersama parti, SYABAS saya

ucapkan kepada anda semual

B2. Kesetiaan sebeginilah yang merupakan obor kepada perjuangan kita,
kesetiaan inilah yang masih memberi ruang kepada GERAKAN dalam memainkan

peranan dalam politik perdana, dan kesetiaaan inilah yang akan melindungi parti kita!l

B3. Dalam politik, kesetiaan amat penting, ia diukur sebagai komitmen, sebagai janji
kita kepada segala yang kita libatkan. Ahli parti setia kepada ideologi parti, GERAKAN
setia kepada kepimpinan Perikatan Nasional dan Perikatan Nasional setia kepada
Rakyat. Maka, kesetiaan kita ini secara langsung akan memanfaatkan rakyat semua,

dan objektif kita untuk ‘kesejahteraan rakyat’ turut dapat dicapai.

C. KETETAPAN RAKYAT, POLITIK LAMA DAN BARU, GERAKAN KE HADAPAN

Cl. Menyentuh kepada politik negara, sebenarnya rakyat telah muak, penat
dengan politik dan ahli politik. Kebanyakannya tidak mahu layan perkembangan
politik. Adakah mereka salah? Tidak! Sebenarnya apa yang dirasai oleh rakyat sekalian
adalah benar. Apabila Pakatan Harapan berkempen dalam PRU ke 14, mereka janji
bulan dan bintang, sekaligus diberi peluang untuk membentuk kerajaan persekutuan.
Selepas menjadi pemerintah, apabila diminta menunaikan janji pilihanraya, jawapan
mereka ‘manifesto bukan kitab suci’. Segalanya aneh dengan kerajaan pada masa
itu. Suatu kepimpinan yang lemah, terikut-ikut atas dasar populis dan akhirnya kerajaan

PH jatuh selepas 22 bulan memerintah.

C2. Apa yang berlaku selepas itu lagi muak dirasainya, Pakatan Harapan sebagai
pembangkang tidak habis-habis hentam kerajaan, cucuk sana cucuk sini agar ahli
parlimen Perikatan Nasional menarik sokongan ke atas pemerintah. Pakatan Harapan

begitu dengki dengan prestasi Kerajaan Perikatan Nasional menangani pandemik

COVID-19. Yang dirumuskan ialah dua tiga pemimpin dalom pakatan pembangkang
adalah masalah utama dalam politik dan kepada rakyat sekalian. Namun, dalam
proses demokrasi, semua diberi layanan yang saksama, dan Malaysia amat

mengutamakannya.

C3. Saudara saudari sekalian, GERAKAN tidak akan sesekali berkompromi dengan
politik lama, yang berbau perkauman, yang diungkit-ungkitkan oleh Pakatan Harapan.
GERAKAN akan mengubahnya bersama, bagi parti kita, keutamaannya adalah rakyat
dan segala yang kita bekalkan perlu mewaijibkan kesejahteraan rakyat. Kita tidak akan
terikut-ikut dengan mana-mana parti, dan kita teguh menentang perkauman yang

diangkat-angkat oleh DAP dan sekutunya dalam Pakatan Harapan.

C4. Politik GERAKAN sentiasa mengetengahkan pembaharuan, yang berpaksikan
kepada rakyat sekalian. Kita perlu bersatu padu, bersama politik juga perlu membina
dan bukan mengancurkan sistem kita. Apa yang berlaku dalam 22 bulan
pemerinfahan DAP-Pakatan Harapan adalah malapetaka kepada perpaduan
negara. Jadi, kita harus teguh, kita akan ke hadapan dan fidok akan sesekali
membenarkan parti-parti seperti DAP yang mengutamakan nepotisme untuk kembali

berkuasa.

C5. Sebagai politik baru, GERAKAN akan menyokong penuh dengan cadangan
pakar-pakar perundangan dan perlembagaan mengenai akta anti-lompat parti,
sebuah akta khas untuk menghalang lompat parti selepas seseorang itu dipilih melalui
pilihan raya. Cadangan rang undang-undang ini amat diperlukan di negara ini. la

sebagai langkah menghalang kewujudan katak politik!

Cé.  Selain itu, GERAKAN juga menyokong penurunan umur mengundi daripada 21
kepada 18 tahun. la mengalakkan lebih ramai warga Malaysia mengambil bahagian
dalam proses demokrasi negara. Lagipun, jika seseorang pada umur 18 tahun boleh
memilih jurusan pengajionnya yang akan menentukan masa depannya, maka saya

pasti mereka juga berhak diberi hak untuk memilih kerajaan mereka.

C7. Segala usaha dan pendekatan GERAKAN adalah berpaksikan kepada
kesejahteraan rakyat Malaysia. Kita sokong anak muda bagi mengambil bahagian

dalam proses sistem demokrasi dan menyokong penurunan umur mengundi kepada

18 tahun. Selain itu, perkara ini juga kita akan menyekat isu terkini sebagai contoh

katak politik dan kita akan menyokong perkembangan politik nepotisme.

D. KREDIBILITI DAN PERANAN GERAKAN

D1. Saudara saudari sekalian, kredibiliti ahli politik ini amat penting. Rakyat perlu
percaya pada mereka. Rakyat perlu dijamin bahawa ahli politik akan memainkan
peranan dalam membangunkan negara dan perpaduan secara seiring. Malangya,

kredibiliti ini sering menjadi persoalan dalam politik.

D2. GERAKAN akan memainkan peranan lebih menyeluruh, akan berusaha
menukar tanggapan, perspektif buruk terhadap ahli politik. GERAKAN berpendapat
bahawa perwakilan parti akan sentiasa lebih teguh dan bertanggungjawab bagi
sistem demokrasi, iaitu dari rakyat untuk rakyat dan oleh rakyat. GERAKAN akan

sentiasa berpegang kepada asas ‘kredibiliti’!

E. PERJUANGAN DAN ASAS PENUBUHAN GERAKAN

El. Perjuangan kita adalah signifikan, dan jangan kita sesekali lupa sebab utama
kita menjadi ahli GERAKAN. Parti ini ditubuhkan oleh para bijaksana yang memainkan
peranan dalam menetapkan kepentingan rakyat sebagai asas kepada penubuhan
ini. Objektif kita adalah berpaksikan kepada kepelbagaian, masyarakat majmuk, dan
semua bersatu di bawah naungan rumah Malaysia. Jelas, GERAKAN ditubuhkan untuk

memberi yang terbaik kepada rakyat Malaysia.

E2. Kita harus kembalikan semula semangat perjuangan kita. Ingat kepada objektif
dan ideologi. Kita perlu bersatu padu dalom mengembalikan kegemilangan Parti
Gerakan Rakyat Malaysia. Bersatu kita mengibarkan semula bendera GERAKAN
dengan megah dalam persada politik perdana. Kembali mewakili rakyat sekalian
dalam dewan undangan negeri dan parlimen. Itulah sumpah setia perjuangan kita
kepada Parti GERAKAN.

E3. Perkara ini telah menjadi tanggungjawab kita secara bersama dalam
membekalkan yang terbaik kepada parti dan negara. Kita perlu ingat bahawa parti

itu adalah kita, dan kita merupakan parti. Jangan sesekali meninggalkan perjuangan

parti kita. Perjuangan parti termasuk mewujudkan persekitaran keMalaysiaan, sebuah

Malaysia yang mengamalkan ekualiti dalam masyarakat berbilang kaum.

F. GERAKAN DALAM INOVASI NILAI

F1. Kini, kita merupakan sebahagian daripada gabungan Perikatan Nasional yang
dipimpin oleh YB Tan Sri Muhyiddin Yassin. Apakah langkah seterusnya untuk kita dalam
gabungan baru inig Sebagai sebuah parti politik, kita pasti mencerminkan penerimaan

dan pembaharuan.

F2. Oleh yang demikian, saya berharap rakan-rakan sekalian untuk mengambil
pendekatan dalam memahami strategi inovasi dan nilai semasa bagi mendekati
norma baharu dalam politik. Inovasi nilai dalam politik yang dimaksudkan adalah
bagaimana kita menguna-pakai perubahan semasa dalam urusan politik dan khidmat

masyarakat.

F3. Sebagai contoh, Syarikat Grab yang menyediakan perkhidmatan e-hailing
kepada beribu-ribu pengguna untuk satu masa, namun mereka tiada sebarang kereta
untuk disewa dalam transaksinya. Perniagaan ini melibatkan kereta, namun pemilik
syarikat tidak menyediakan kereta. Begitulah pendekatan inovasi nilai dapat
dirumuskan. Grab menguna-pakai peredaran teknologi yang pantas secara optimum

dalam mendapatkan pasaran dan keuntungannya.

F4. Maka, saya pasti, sedikit sebanyak kita dapat memahami maksud inovasi nilai.
Bagi GERAKAN, saya menyeru saudara-saudari sekalian mendekati kecanggihan
teknologi, inovasi, dan memberikan khidmat masyarakat yang seiring dengan
peredaran zaman. Norma baharu ini bukan hanya menyentuh pasca pandemik, ia

juga memberitahu kepada pendekatan kita dalam dunia yang berteknologi tinggi ini.

F5. Saudara saudari sekalian, kita juga perlu memastikan penekanan inovasi nilai
dalam mendekati belia dan menjelaskan ideologi, objektif dan harapan parti. Kita
perlu berganding bahu dengan belia dalam membawa obor GERAKAN ke arah
kegemilangan. Sebab itu, seperti yang ditekankan sebelum ini bahawa, kita

menyokong Undi 18, kerana kita faham peranan belia dalam penyatuan dan

pembangunan negara. Jangan sesekali cuba untuk mengabaikan peranan golongan

muda.

G. GERAKAN BEBAS RASUAH

G1. Saudara saudari sekalian, pada Ogos 2021, Parti Gerakan Rakyat Malaysia
dengan  kerjasama  Suruhanjaya  Pencegahan  Rasuah  Malaysia  telah
menandatangani lkrar Bebas Rasuah yang merupakan satu inisiatif berbentuk janji
yang dibuat oleh para pemimpin parti dalam memastikan ketelusan ke atas tugas dan
menjauhkan diri daripada sebarang gejala rasuah selama memegang jawatan utama

parti.

G2. Ikrarini penting untuk mengingatkan semua bahawa GERAKAN bukan sekadar
dengan kata, tetapi ia lebih mengutamakan langkah, tindakan, dan hasil. Kita berikrar
untuk tidak berkompromi dalam sebarang agenda rasuah dan akan memastikan

GERAKAN bebas dari sebarang elemen korupsi.

G3. Sebagai parti politik, pencegahan ke atas korupsi perlu diuvtamakan dan
dijadikan sebagai asas dalam setiap langkah. Barulah kita dapat membina sebuah
institusi yang kukuh. Asas sesebuah pergerakan tidak sepatutnya dicampur adukkan

dengan gejala negatif seperti rasuah. Jika tidak, binasa pergerakan tersebut!

H. PENDEKATAN, PERUBAHAN DAN MEDIA SOSIAL

H1. Menyentuh kepada penggunaan sosial media, adalah penting untuk setiap
individu, fidak kira tua atau muda untuk terus menggunakan platform sosial media
secara berkesan dalom usaha mendekati penyokong dan pengundi. Ini adalah
revolusi yang perlu kita terima pakai, jika tidak kita akan tertinggal dalam arus
perubahan. Revolusi ini mengaitkan kita dengan perkembangan semasa. Terdapat
pelbagai bentuk aplikasi, dan pemimpin-pemimpin utama negara dan dunia secara

aktfinya melibatkan diri dalam penggunaan aplikasi-aplikasi sosial media.

H2.  Belia sekarang inginkan perubahan dalom pendekatan pengetahuan, maka
saya menyeru kepada rakan-rakan sekalian untuk terus mengembangkan

pengetahuan anda dalom menggunakan aplikasi sosial media sebagai langkah

utama bagi mendekati belia. Ini merupakan tanggungjawab dan komitmen kita untuk
menerima pakai perubahan persekitaran demi terus melibatkan diri dalam parti dalam

politik semasa.

H3.  Selain itu, kita juga perlu bersedia untuk menerima perubahan, perubahan
persekitaran, perubahan pendekatan politik, dan perubahan pemahaman dalam
sesuatu perkara. Secara keseluruhan, perubahan itu penting dan tidak akan
diabaikan. Perubahan data kepada informasi, dari informasi kepada pengetahuan,
dan pengetahuan kepada pengurusan negara. Betapa pentingnya untuk kita
mengatur-carakan kesan perubahan tersebut bagi memperlihatkan kepimpinan kita

secara menyeluruh.

I KEMAKMURAN BERSAMA DEMI MALAYSIA YANG INKLUSIF

IT. Saudara dan saudari, Kemakmuran Bersama. Dalam arus pengurusan dan
pembagunan negara, kita tidak boleh terlepas pandang mana-mana pihak, fidak
boleh mengabaikan mana-mana wilayah, pegangan politik, keturunan, dan
sebagainya. Semuanya perlu diutamakan dan disaksamakan demi mencapai
kemakmuran bersama. Seperti yang saya tekankan, kita perlu meraikan kepelbagaian

itu sebagai asset negara.

12. Perikatan Nasional berpegang teguh dengan prinsip kemakmuran bersama.
Pemimpin-pemimpin PN senfiasa berpihak kepada penjanaan konsep keMalaysiaan.
la menjadi salah satu sebab mengapa GERAKAN sebagai sebuah parti yang
mengutamakan kepelbagaian untuk duduk semeja dengan wakil-wakil lain dalam

Perikatan Nasional.

13. Bagi ahli parti sekalian, kita harus mengutamakan kemakmuran bersama,
sentiasa mengutamakan kepelbagaian, dan sentiasa memimpin agenda perpaduan

dan kesaksamaan.

J. GERAK KE HADAPAN, PASTIKAN KEMENANGAN

J1. Ahli parti sekalian, sekali lagi ingin saya mengingatkan kepada semua bahawa

tiada lagi peruntukan kerusi tradisional. Kini, pendekatan pilihan raya kita adalah

bersandarkan kebolehan untuk menang sesuatu kawasan. Kualiti calon, pergerakan
parti dan jenteranya serta sokongan kawasan amat diperlukan dalam menentukan

sesebuah kawasan pilihan raya.

J2. Maka, apa yang kita perlu tekankan di sini adalah menguatkan jawatankuasa
bahagian, memastikan jentera kita kuat, dan kenal pasti calon yang lebih layak, yang
mampu mewakili parti dan gabungan. Jangan asyik bergantung kepada kerusi tradisi,

tetapi keputusannya tidak berpihak kepada kita.

KESIMPULAN

Seperti yang saya tekankan dalam permulaan ucapan dasar saya, Pilihan Raya Negeri
Melaka telah pun berlalu, ada yang baik dan ada yang buruk, maka kita menerima
dengan keputusan PRN Melaka. Kini masanya untuk kita terus mara ke hadapan,

rapatkan saf, dan menjunjung demokrasil

Akhir kata, bersama-samalah kita bergerak ke arah kemenangan, memastikan Parti
Gerakan Rakyat Malaysia kembali memainkan peranan utama dalam politik perdana.
Ayuh, kita bergabung demi parti, kita tolak perpecahan dalam parti, dan membina
semula GERAKAN untuk semua. 53 tahun dalom politik Malaysia, banyak

sumbangannya, jangan abaikan, mari kita bersatu!

Dengan ini, saya mengucapkan selamat bersidang kepada para perwakilan sekalian,
berbahas dengan penuh toleransi, tanggungjawab, dan bersemangatkan

keMalaysiaan. Semoga Tuhan memberkati perjuangan kita.
SATU HATI !
SATU HATI !

SATU HATI!

Sekian, terima kasin.

